
Sidang Jumaat yang dihormati sekalian,

Marilah kita bertagwa kepada Allah SWT. dengan mensyukuri segala
nikmat terutama nikmat Iman dan Islam. Jadilah kita di kalangan hambanya
yang melaksanakan segala perintahNya dan meninggalkan segala

laranganNya. Mudah-mudahan apabila kita taat kepada Allah SWT. dan

RasulNya, kita akan tergolong di kalangan hambaNya yang mendapat
kesejahteraan serta keberkatan seterusnya keredhaan hidup di dunia

mahupun di akhirat kelak.

Pada hari yang mulia ini, marilah kita sama-sama menghayati khutbah

yang bertajuk: “Penyelewengan Syiah”.

Sidang Jumaat yang dikasihi sekelian,

Syiah ialah satu golongan yang telah lama berkembang di dunia ini.
Golongan Syiah juga telah bertapak di Malaysia umumnya dan Negeri
Selangor khususnya semenjak dahulu lagi. Fahaman dan aliran yang dibawa
oleh Syiah bukan sahaja telah memecah belahkan umat Islam bahkan yang
paling penting lagi adalah ia telah menyelewengkan akidah umat Islam.
Terdapat beberapa perkara yang didokongi oleh Syiah termasuklah perkara
yang menyentuh akidah dan syariah yang telah didapati menyeleweng dari
akidah yang sebenar terutama berkaitan dengan akidah Ahli Sunnah Wal
Jamaah. Oleh sebab itu, Negeri Selangor telah memfatwakan ajaran Syiah
ini bercanggah dan menyeleweng yang telah dikeluarkan pada 14 Februari
1998. Seterusnya yang terbaru fatwa tersebut diwartakan semula dengan
tujuan memperkemaskan dan memperkukuhkan melalui perincian perkara-
perkara berkaitan yang terdapat pada kepercayaan dan amalan ajaran Syiah.
Ini bertujuan agar peyelewengan dan percanggahan yang terdapat pada
ajaran Syiah itu lebih jelas dan perkara-perkara tertentu dapat dilakukan

bertepatan dengan percanggahan dan penyelewengannya.

Sidang Jumaat yang dikasihi sekelian,

Pada asasnya Syiah mendakwa Saidina Ali sahaja yang layak menjadi
pengganti Nabi Muhammad SAW. yang sah. Syiah juga turut merendah-

rendahkan kedudukan para sahabat Nabi SAW. serta mengkafirkan mereka

terutama tiga orang Khalifah al-Rasyidin iaitu Saidina Abu Bakar as-Siddiq,
Saidina Umar al-Khattab dan Saidina Uthman RA. Syiah juga telah
menyanjung tinggi imam-imam mereka bahkan telah meletakkan imam-imam
mereka itu setaraf dan kadangkala lebih tinggi dari Allah SWT. dan Nabi
SAW. Selain itu, terdapat beberapa pegangan dan kepercayaan pada ajaran

Syiah ini yang menyeleweng, antaranya ialah :
Pertama : Khalifah diwasiatkan secara nas

Syiah mempercayai bahawa imam-imam telah pun ditentukan oleh
Allah SWT. melalui lisan RasulNya secara nas. Menurut Syeikh Muhammad
Redha al-Muzaffar di dalam kitabnya Aqaid al-Imamiah menyebut bahawa
imam-imam Syiah adalah dilantik melalui nas, sama seperti perlantikan nabi,
tidak berlaku melainkan dengan nas daripada Allah SWT. atau lisan Rasul
atau lisan imam yang dilantik secara nas apabila ia hendak menentukan

imam selepasnya.
Kedua : Imam Adalah Maksum

Syiah meyakini bahawa imam-imam mereka adalah maksum iaitu
terpelihara daripada dosa kecil dan dosa besar semenjak kanak-kanak
hinggalah mereka meninggal dunia. Mereka menganggap kedudukan imam-
imam setaraf dengan nabi-nabi. Para imam mereka juga tidak melakukan
kesalahan dan tidak pelupa. Imam-imam mereka adalah pemelihara dan
pelaksana hukum-hukum syariat. Perkara ini telah disebut oleh seorang
tokoh besar Syiah yang bernama Syeikh Mufid dalam kitabnya Awail al-
Maqalat.

Ketiga : Kemunculan semula Imam Mahdi dan kumpulan orang

yang telah mati untuk memberi keadilan (al-raj’ah)

Mengikut kepercayaan golongan Syiah, mereka dikehendaki
mempercayai bahawa Allah SWT. akan menghidupkan semula orang yang
telah mati bersama-sama Imam Mahdi untuk menghukum orang yang
mereka anggap telah melakukan kezaliman seperti Sayyidina Abu Bakar,

Omar, Othman, Aisyah, Hafsah, Muawiyah dan lain-lain lagi.
Sidang Jumaat yang dirahmati Allah sekalian,

Selain dari kepercayaan dan pegangan fahaman Syiah yang didapati
menyeleweng ini, terdapat juga amalan-amalan tertentu yang diamalkan oleh
Syiah bertentangan dengan akhlak dan syariah Islam yang sebenar. Antara

perkara-perkara tersebut adalah :
Pertama : Mengamalkan nikah Mut’ah

Golongan Syiah masih meneruskan amalan nikah mut’ah yang pernah
diharuskan pada peringkat awal Islam dalam keadaan dan masa tertentu
sehingga sekarang. Mereka menolak pemansuhan syariat tersebut dan

menyatakan ianya harus dalam syariat Islam.

Pada amalan mut'ah golongan Syiah, akad, tempoh dan mahar
ditetapkan tempoh tertentu yang diredhai kedua-duanya, sama ada sebulan
atau setahun atau sehari. Malah nikah mut’ah juga boleh dilakukan dalam
tempoh sejam, dua jam, sehari, dua hari atau semalaman. Dalam nikah
mut’ah juga tidak ditentukan bilangan wanita yang dimut’ahkan sehingga
boleh dilakukan sampai seribu orang. Mereka menganggap perempuan yang
dimut’ah itu adalah seperti barangan sewaan. Perkara ini ada dibincangkan
dalam kitab karangan oleh Abu Ja’far Muhammad b. al-Hasan b. Ali al-Tusi,

iaitu kitab bertajuk al-Nihayah Fi Mujarrad al-Figh Wa al-Fatwa.

Kedua : Meratapi kematian Sayyidina Husain dengan mencederakan

anggota badan mereka sendiri

Orang-orang Syiah akan mengadakan upacara memukul dada dan
menyeksa tubuh badan mereka sempena 10 Muharram bertujuan menangisi
kematian Sayyidina Husain. Seperti yang dinyatakan dalam kitab karangan
Doktor Musa al-Musawi, al-Syiah Wa al-Tashih, pada menyambut hari
tersebut mereka akan memukul dengan rantai besi ke atas bahu, mengetuk
kepala dengan pedang, menyeksa badan mereka dan berbagai lagi. Ketika
tarikh tersebut seluruh golongan yang menganut fahaman Syiah akan
mengadakan upacara-upacara memperingati ini sehinggakan kadang kala
perbuatan mereka itu sememangnya menggerunkan dan akan

memudaratkan diri mereka sendiri.
Ketiga: Menghina isteri-isteri Nabi Muhammad SAW.

Orang-orang Syiah menghina isteri-isteri Nabi Muhammad SAW.
sebagaimana disebutkan dalam kitab Tuhfah al-‘Awam oleh al-Syed Manzur
Husain menyatakan bahawa, para isteri Nabi SAW. telah ingkar dengan
segala perintah baginda, menderhaka wahyu yang diturunkan kepada
baginda, mengubah agama, menyelewengkan al-Quran sebagai wahyu
kepada baginda, menghalang baginda melaksanakan kefardhuan, melantik
musuh-musuh baginda sebagai pemimpin dan menuduh para isteri baginda
meruntuhkan institusi kenabian. Bukan itu sahaja, dengan tuduhan tersebut,

mereka melaknat isteri-isteri Nabi SAW.
Sidang Jumaat yang dikasihi sekalian,

Penyelewengan Syiah amat ketara dan bertentangan dengan akidah

Ahli Sunnah Wal Jamaah. Mereka bukan sahaja menolak hadis-hadis yang

diriwayatkan oleh sahabat-sahabat besar seperti Abu Bakar, Umar dan lain-
lain, lebih teruk dari itu mereka juga turut mengkafirkan mereka. Golongan
Syiah juga berkeyakinan bahawasanya al-Quran yang ada sekarang ini tidak
lengkap. Ini bertentangan dengan penegasan Allah SWT. yang disebutkan

dalam al-Quranul Karim.

Sebagaimana firmanNya dalam surah al-Maidah ayat 3 :

z

“...pada hari ini, Aku telah sempurnakan bagi kamu agama kamu, dan

Aku telah cukupkan nikmatKu kepada kamu, dan Aku telah redakan Islam itu

menjadi agama untuk kamu...”.

FirmanNya lagi dalam surah al-Hijr ayat 9 :

I

“Sesungguhnya Kamilah Yang menurunkan Al-Quran, dan Kamilah

Yang memelihara dan menjaganya’.

Mashaf yang ada pada hari ini telah dikumpul pada zaman sahabat dan
sampai kepada tabiin dan attabi’ tabiin dengan cara mutawattir. Para sahabat
telah ijmak dan terima pakai sebulat suara. Semasa pemerintahan Sayyidina
Ali, beliau tidak menolak penyusunan al-Quran yang dilakukan oleh para

sahabat atau membuat tokok tambah daripadanya. Malah beliau pula yang

mengesyorkan agar kalimah dalam al-Quran diletak baris agar ia mudah

dibaca.
Sidang Jumaat sekelian,

Berdasarkan sebahagian dari penyelewengan ajaran Syiah yang telah
disampaikan oleh khatib pada hari ini, jelaslah apa yang menjadi pegangan,
kepercayaan dan amalan golongan Syiah ini amat bertentangan dengan
akidah Ahli Sunnah Wal Jamaah. Percanggahan yang terdapat padanya,
bukan sahaja bertentangan pada amalan sahaja, bahkan ia menyeleweng
pada perkara pokok akidah itu sendiri. Oleh itu, kita wajib menghindarkan diri
daripada terjebak dengan fahaman ini bagi mengelakkan kita turut terpesong

dan mengamalkan perkara yang bukan dari syariat Islam yang sebenar.

Bertepatan dengan penyelewengan yang dinyatakan tadi dan beberapa
perkara lagi yang bertentangan dengan Akidah Ahli Sunnah Wal Jamaah,
fatwa yang telah diwartakan berkaitan penyelewengan Syiah di Negeri
Selangor sebelum ini telah disemak semula dan diperkukuhkan lagi dengan
menegaskan beberapa perkara yang bertentangan dengan syariat Islam
yang sebenar. Akhirnya pada 17 Oktober 2013 yang lalu, fatwa yang lebih
jelas berhubung amalan Syiah tersebut telah pun diwartakan dan akan
diambil tindakan sekiranya terdapat perkara-perkara yang bertentangan
diamalkan seperti yang dinyatakan dalam warta berhubung dengan fahaman
Syiah di Negeri Selangor ini yang lebih jelas menyatakankan bahawa

penyelewengan Syiah tersebut.

Pengajaran khutbah hari ini adalah :

1. Umat Islam hendaklah menjauhi dan meninggalkan ajaran Syiah
kerana ia bertentangan dengan aqgidah Ahli Sunnah Wal Jamaah

sebagaimana yang telah difatwakan.

2. Sentiasa berusaha mempelajari dan memahami aqgidah dan syariat
Islam yang betul

3. Sekiranya ada perkara-perkara yang mengelirukan maka hendaklah
merujuk kepada pihak-pihak yang berwibawa dan berautoriti sepertti
jabatan agama dan lain-lain.

‘Dan sesiapa yang menentang (ajaran) Rasulullah sesudah terang

~— Y;\

WCb

\

nyata kepadanya kebenaran pertunjuk (yang dibawanya), dan ia pula
mengikut jalan yang lain dari jalan orang-orang yang beriman, Kami akan
memberikannya kuasa untuk melakukan (kesesatan) yang dipilihnya, dan
(pada hari akhirat kelak) Kami akan memasukkannya ke dalam neraka

Jahanam; dan neraka jahanam itu adalah seburuk-buruk tempat kembali’.

(an-Nisa’: 115)

